
бастап шығады

Аялаймын сені, Қызылорда!

«Өз үйім – өлең төсегім» демекші, әркімнің де өз баспанасы болғанға не 
жетсін. «Үйі жоқтың, күйі жоқ» дегендей, баспаналы болу бір бақыт екені 
даусыз. Бүгінгі таңда ел тұрғындары үшін баспаналы болуға мүмкіндік көп.  
Халықты баспанамен қамтамасыз ету мақсатында мемлекет тарапынан 
тиімді бағдарламалар ұсынылуда. 

Биыл «Жұмысшы мамандықтар жылы» деп жарияланғаны белгілі.  
Бұл орайда еңбек адамдарын тұрғын үймен қамтамасыз ету мақсатында 
«Отбасы банкі» тарапынан «Наурыз жұмыскер» бағдарламасы іске 
қосылатыны айтылған болатын. Бұл бағдарлама 17 наурыздан бастап 
жүзеге аса бастады. 

«НАУРЫЗ ЖҰМЫСКЕР» 
ЖҰМЫСШЫҒА БАСПАНА БЕРЕДІ

Бағдарламаның қандай талаптары бар  және кімдер қатыса алады? Осы 
сұрақтардың жауабын білу мақсатында «Отбасы банкі» Қызылорда филиалына 
барған едік.

– Бұл бағдарламаға жұмысшы мамандық иелері  қатысады. Оның ішінде ауыл 
шаруашылығы, өнеркәсіп, су шаруашылығы, энергетика, жылу энергетикасымен 
қамтамасыз етушілер, құрылысшылар қатыса алады. Бағдарламаға қатысу үшін 
басты талаптар: соңғы 5 жыл көлемінде өзінде және отбасы мүшелері атында үй 
болмауы керек.  Бағдарламаның шарты бойынша, тұрғын үй бағасы Астана және 
Алматы қалаларында 36 млн, ал басқа облыс орталықтарында 30 млн теңгеге 
дейін болады, – дейді «Отбасы банкі» Қызылорда филиалының директорының 
орынбасары Дастан Тасыбаев.

«Наурыз жұмыскер» бағдарламасы барлық облыстарда жүзеге асады.  
Бағдарламаға қатысу үшін міндетті түрде «Отбасы банкі» жинақ шотында 2 
млн қаражаты болу керек. Ол алдын-ала жиналған немесе бір мезетте салынған 
қаражат болуы да мүмкін. Астана, Алматы және өзге облыс орталықтарында 
бірінші деңгейлі, ал елді мекендерде екінші деңгейлі үйді алуға мүмкіндік бар.

 – Бұл бағдардама аясында «Отбасы банкі» тарапынан 74 млрд теңге бөлініп 
отыр. Бұл 2500-ге жуық жұмысшы үйлі болады деген сөз. Қаражат облыстарға 
нақты бөлінбеген. Бұл өтінім берілуіне байланысты болады. Сондай-ақ бұл 
бағдарламаның бір ерекшелігі әлеуметтік осал топтарға жылдық пайыз несиесі 
7%, ал жалпы санатқа 9% болып есептеледі. Сонымен қатар бағдарлама 
конкурссыз өтеді. Биылғы 17 наурыздан бастап банк бөлімшелерінде өтініш 
қабылдана бастады. «Отбасы банктің» ресми сайтында берілген анықтама 
бойынша төлем қабілеті расталғаннан кейін «Баспана маркет» порталында өзінің 
қалаған үйін рәсімдей алады. Банк кеңесшілері облыс төңірегінде  ірі өнеркәсіп 
орындарына және зауыттарға түсіндірме жұмыстарын жүргізуде. Бүгінде 100 
өнеркәсіп орны таңдалып, 20 ұжымға түсіндірме жұмысы жүргізілуде. Бір ай 
ішінде 100 мекемеге түсіндірме жұмыстары жүргізіліп болады деп жоспарлануда, 
– дейді «Отбасы банкі» Қызылорда филиалының директорының орынбасары 
Дастан Тасыбаев.

 «Наурыз жұмыскер» бағдарламасы баспанаға мұқтаж талай отбасыны 
қуантары анық. Мемлекеттің елге жасаған қамқорлығы мен мүмкіндігінің 
нәтижесінде көптеген отбасы шаңырақ шаттығына бөленері сөзсіз. 

   Айжамал МАрАтОвА, 
Қорқыт ата атындағы Қызылорда университетінің 

Журналистика мамандығының 3-курс студенті

– Колледж 2001-2002 жылы 
«Қызылорда заң» колледжі болып 
ашылып, «Құқықтану» мамандығы 
бойынша 127 талапкерлер қабылдаған. 
Содан кейін 2004-2005 оқу жылында 
«Кеден ісі», «Банк ісі», «Салық ісі», 
«Бастауыш сыныпты оқыту», «Аударма 
ісі», «Қазақ тілі мен әдебиеті пәнінің 
мұғалімі», «Экономика, бухгалтерлік 

есеп және аудит» мамандықтары ашы-
лып, колледж атауы «Қызылорда 
гуманитарлық заң колледжі» болып 
өзгертілді. Оқу орны 2020 жылы «Orda» 
жоғары колледжі мемлекеттік емес білім 
беру мекемесі болып атауын өзгертті, 
– дейді «Orda» жоғары колледжінің 
директоры Гүлжамила Досжанова.

«ORDA» – 
ЖҰМЫСШЫ МАМАНДАР  ҰСТАХАНАСЫ

«Алдағы уақытта үйренсем 
деймін. Кейін оқимын. Ертеңнен 

бастаймын». Бұл сізге таныс 
сөздер ме? «Жалқаудың ертеңі 
бітпес» деген сөз бар қазақта.
Қазіргі қоғамда адамдардың 
көпшілігі  білім алу, жұмыс 

істеу, маңызды шешім 
қабылдауда істі кейінге 

қалдыруға бейім екені жиі 
байқалады. Бірақ неге біз 

істі кейінге қалдырып, 
прокрастинацияға 

ұшыраймыз? Бұл әдет 
қайдан пайда болды 

және оның адам 
өміріне тигізетін 

әсері қандай? Зерттеп 
көрелік.

Психолог маман Гүлжайна 
Ғабитқызының айтуынша, 
прокрастинация – адамның 
белгілі бір тапсырманы 
орындауды кейінге қалдыру 
әдеті. Бұл әдет саналы 
немесе бейсаналы түрде 
болуы мүмкін. Көпшілігі 
өзіне жүк телген міндетті соңғы сәтке дейін созып жүреді. Бұл құбылыс 
адамның психологиялық жағдайымен, мотивация деңгейімен, ішкі 
үрейлерімен және өзін-өзі реттеу қабілетімен тікелей байланысты.

– Прокрастинацияны көбінесе жал қаулық пен шатасты рады, 
бірақ екеуі екі түрлі нәрсе. Жалқаулық – әрекет етуге деген ниеттің 
болмауы, ал прокрастина ция – ниет болғанмен, оны кейінге шегеру. 
Бұл уақыт ты басқарудың дұрыс жолын игермеген немесе эмо циялық 
күйзелістен шы ғудың амалын тап паған адамдарда жиі кездеседі. Егер 
адам үнемі істі кейінге қалдырып отырса, бұл прокрастина цияның 
бел гісі. Кей де адам бел гілі бір жұ мыстың күрделілігін тү сінгені мен, 
оны орындау дың орны на жеңілі рек істерге на зар аударады. Өйт ке ні 
күр делі тап сырманы орын да ғаннан гөрі, жеңіл жұмыс іс теу оңайы рақ 
кө рінеді. Ал жалқау лық – бұл мақсаттың не  ме се ниеттің бол  мауы нан 
туын  дайтын жағ дай. Мы   салы, тіпті үй жи нау үшін де нақты мақ сат 
қажет. Кез келген істі орындау үшін алдымен өзімізге нақты мақсат 
қой  сақ, оны жүзеге асы руға ұмтыламыз. Ал егер мақ сат болмаса, жал-
қаулық жеңіп, ісіміз кейінге қала береді, – дейді психолог маман.

Психологияда прокрастинация жеке тұл ғалық әдет немесе 
мінез-құлық ретінде қа растырылады, бірақ оны психикалық ауру 
деп тікелей атауға болмайды. Дегенмен егер ол адамның күнделікті 
өміріне, жұмысына және психикалық денсаулығына айтарлықтай әсер 
етсе, бұл күйзеліс, мазасыздық, өзін-өзі бағалаудың төмендігі сияқты 
психологиялық мәселелермен байланысты болуы мүмкін.

«Прокрастинация» 
феномені 

немесе неге біз істі кейінге 
қалдыруды жақсы көреміз? 

4-бетте

Тек 2024 жылдың өзінде өңдеу 
өнеркәсібінде жалпы құны 1,3 триллион 
теңге болатын 180 инвестициялық жоба 
іске асырылды. Нәтижесінде, аталған 
секторда соңғы онжылдықтағы ең жоғары 
көрсеткішке – шамамен 6% өсімге қол 
жеткізілді. Алты жыл ішінде машина 

жасау секторындағы өндіріс үш есе өссе, 
өнеркәсіптік өндірістің жылдық орташа 
өсімі 20,3%-ды құрады.

Нақты сандарда, 2018 жылы 30 мың 
бірлікті құраған жеңіл автомобильдердің 
саны 134 мың бірлікке дейін жетті. Сол 
сияқты жүк автомобильдері бойынша 

да алты еседен астам – 7,1 мың бірлікке 
дейін, автобустар бойынша жеті есеге, 
яғни 2,9 мың бірлікке дейін, арнайы 
техника шығару шамамен үш есеге, яғни 
711 бірлікке дейін өсім тіркелді.

ІлгерІлеуге бастаған алты жыл: 
ҚазаҚстан орныҚты даму жолында

«Orda» жоғары колледжі – уақыт тала бына 
сай бәсекеге қабілетті, кәсіби маман даяр 
лауды мақсат еткен оқу орындарының бірі.   

Іргетасы 2001 жылы қаланып, осы 
жылдар ішінде жеткен жетістігі аз емес. 
Уақыт талабына сай жыл сайын жаңарып 

келе жатқан оқу орнының жұмысшы маман даярлауда 
өзіндік орны бар. Мұның бәрі ұжымдағы оқытушылар мен 
студенттердің бірлескен, үндескен жұмыстарының нәтижесі. 

4-бетте

таяу күндері ҚасымЖомарт 
Кемелұлы тоқаевтың ел тізгінін 

қолына алғанына алты жыл толады. 
Осы уақыт ішінде Қазақстан 

коронавирус пандемиясынан бастап 
жаһандық геосаяси шиеленістерге 

дейінгі көптеген сынқатерге 
қарамастан, экономикалық дамуда 

елеулі нәтижелерге жетті.
2024 жылдың соңында ЖІӨ 288 

миллиард долларды құрады. Жан 
басына шаққандағы ЖІӨ 

14 мың доллардан асты. Қазақстан 
табысы жоғары елдер тобына 

едәуір жақындады.
Мемлекет басшысы мұнайдан 

тыс салаларды дамытуға басымдық 
бере отырып, экономиканы 

әртараптандыруды кезек күттірмейтін 
маңызды міндет ретінде айқындады. 

Аталған жұмыстың нақты 
нәтижесін қазірдің өзінде көріп 

отырмыз – шикізаттық емес салалар 
экономикалық өсудің қозғаушы 

күшіне айналуда. 20192024 жылдар 
аралығында өңдеу өнеркәсібінде өндіріс 

көлемі 31,4%ға, құрылыста 96,3%ға 
өсті. Жалпы өнеркәсіп құрылымында 

өңдеуші кәсіпорындар өз үлесі бойынша 
өндіруші сектормен теңесті. 2-бетте

Наурызнама бойынша 19 наурыз – жаңару күні. Наурыз-
дың өзі «жаңа күн», «жаңа жыл» деген мағынаны білдірсе, 
жаңару күнінің мәні зор. Жалпы Наурыз мерекесі жаңару, 
тазару сөзімен үндесіп жатыр. Наурыз мерекесіне елдің есік 
алдын тазартып, ағаш егіп, үй жинауы,  бекер емес.  Бұл жаңа 
жылға ескіден арылып, жаңарып, тазарып жетейік дегенді 
білдіреді екен. Бұл көшпенді елдің Наурыз мерекесінде 
жасалатын салт-дәстүрі десек те болады. Мұхтар Әуезов 
бастаған бір топ ғалымдар жазған «Қазақ әдебиетінің тарихы» 
атты кітапта Наурыз мерекесін жаңа үміт, жаңа тіршілік деп 
есептейтіні жазылған. Сонымен қатар халықтың Наурыз 
мерекесі қарсаңында айналасын тазартып, отпен аластап, 
ескіден арылуға ұмтылатыны – жаңа күннен жақсылық, жаңа 
үміт күткен ниеттен туғаны белгілі. Кітаптан үзінді келтірсек: 
«Ертеде мал бағып, күн көрген халықтың барлық тіршілігінің 
қожасы ауа райы болған, оның амандығы, тоқтығы, қуанышы 
осының бәрі ауа райына байланысты болған. Алты ай бойы 
қабағын түйіп, әлденеге соғары белгісіз болып келген қыс 
өтіп, күн райы түзелген күндерде халық мейлінше қуанған. 
Қыс қысылшаңынан құтылғанда, мал аман шыққанға қуанады. 
Жаңа жыл жаңалық күні. Ескі ауыртпалықтың, қырсықтың 
бәрі қыспен бірге кетіп, енді жаңа тіршілік, жаңа үміт, жаңа 
тілек есігі ашылған күн деп есептейтін», – деп жазады.

Сондай-ақ Наурыз күні айтылатын тілек те, өлең де, бата 
да өзгеше болған екен. Ғалымдар Наурыз күні айтылатын өлең 
жырлардың бізге толық жетпегенін айтады. Дегенмен «Ұлыс 
оң болсын, ақ мол болсын» деген ең ізгі тілектер Наурыз 
мерекесімен бірге жасап келе жатыр. Тағы да «Қазақ әдебиет 
тарихынан» үзінді келтірейік:

Ұлыстың ұлы күні не істелсе, барлығы да арнау өлеңмен, 
жыр, тақпақ мақал жөнімен айтылатын арнаулы тілекпен 
ерекше ырыммен істелген. Бұрынғылардың ұлыстың ұлы 
күніне арналған ерекше амандасуы, ерекше көрісуі, ерекше 
батасы болған. Бірақ олардың көбі мейрамның нағыз өзіне 
арналған өлең жырлар бізге жеткен жоқ. Бізде бары солардың 
кейбіреулері ғана. Мысалы, «Ұлыстың ұлы күні» адам бір-
бірімен ұшырағанда мынадай сөздер айтып, құшақтасып 
көріскен. «Амансыз ба? Ұлыс оң болсын! Төрт түлік ақты 
болсын! Ұлыс береке берсін, бәле-жала жерге енсін.

Көпшілік аузындағы мына өлеңдерде ұлыстың ұлы күні 
халықтың істейтін ырымы, кәдесі, тілейтін тілегі – бәрі өте 
айқын танылады.

Ұлыс күні кәрі-жас
Құшақтасып көріскен.
Жаңа ағытқан қозыдай 
Жамырасып өріскен.
Шалдар бата беріскен,
Сақтай гөр деп терістен.
Кел, таза бақ, кел десіп,
Ием тілек бер десіп,
Көш, Қайрақан, көш десіп,
Көз көрместей, өш десіп...
Ұлыстың ұлы күнін ырым етіп, соған қарап болашақты 

болжайтын болған. Ұлыс күні қазан толса, ол жылы ақ мол 
болар, Ұлы кісіден бата алса, сонда олжалы жолы болар», – 
деп жазады. 

Ғалымдардың айтуынша, Қайрақан жамандықтың иесі 
саналған мифтік бейне. Жаңа күнге қадам басқан халық 
жамандықты аластап, айналаны тазартып, ескіден арылып, 
жаңаруға ұмтылады екен. Бала күнімізде анамыздың қай 
ыдысты шайса да, бісмілләсін айтып, «қәтірән, қәтірән» деуі  
ата-бабамыздың «көш, Қайрақан» дегені уақыт өте өзгеріске 
ұшырап жетсе керек. Тазалыққа, жаңаруға ерекше мән берген 
Наурыз мерекесі жақсылығымен келгей! Жаңару күні құтты 
болсын!

Гүлмира ДІЛДӘБЕКОвА

«Көш, Қайрақан, 
көш десіп»...

19 наурыз – жаңару күні

АқМЕШІт АПтАлЫҒЫ

Президент тапсырмасы бойынша мұнай-газ химиясын 
қарқынды дамыту қолға алынды. Еліміз шикізатты 
экспорттаудан оны терең өңдеуге біртіндеп бет бұруда. 
Полимерлер, композиттік материалдар, химиялық реагент-
тер өндіріліп жатыр. Мұның барлығы – әртүрлі сала ларда 
сұранысқа ие қосылған құны жоғары өнімдер. Ірі жобалардың 
бірі – Атырау облысында іске қосылған KPI зауыты бүгін-
де полипропилен өндірісін жолға қойды. Зауыт өзінің 
қуаттылығы жағынан Орталық Азиядағы осын дай өндіріс 
орындарының ішіндегі ең ірі кәсіпорын саналады.

Астықтың былтырғы рекордтық өнімі ауыл еңбек-
керлерін мемлекеттік қолдау шараларының тиімділігін 
көрсетеді. Алты жыл ішінде агроөнеркәсіп кешенін 
субсидия лауға 2,5 триллион теңге бөлінді, бұл ауыл шаруа-
шылығы жалпы өнімінің 1,8 есеге, яғни 8,3 триллион теңгеге 
дейін өсуіне ықпал етті. Ауыл шаруашылығында жұмыспен 
қамтылған бір адамға шаққанда еңбек өнімділігі бес жыл 
ішінде екі есе өсіп, 4,2 миллион теңгеге жетті. Ал, азық-
түлік өндірісінің көлемі 2,1 есе ұлғайды.

Отандық тауар өндірушілерді қолдау – Мемлекет 
басшысы басымдық берген негізгі бағыттың бірі. 
Мемлекеттік сатып алуда машина жасау, металлургия, 
құрылыс, жеңіл және химия өнеркәсібі, сондай-ақ азық-түлік 
тауарлары бойынша тек қана қазақстандық өндіру шілерден 
сатып алынатын тауарлардың, жұмыстар мен көрсетілетін 
қызметтердің тізбесі едәуір кеңейтілді.

Осы орайда ұлттық даму институттары Қазақстан 
экономикасына салынатын инвестиция көлемін ұлғайта 
түсуде. Тек 2025 жылдың өзінде «Бәйтерек» холдингі 
арқылы 8 триллион теңге инвестиция салынады, ал 2027 
жылға қарай Мемлекет басшысының тапсырмасы бойынша 
бұл сома 10 триллион теңгеге дейін ұлғайтылады.

Серпінді дамуға қажетті маңызды шарттардың бірі – 
шетелдік инвестициялар Қазақстан экономикасына тұрақ ты 
тартылуда. Мұны шетелдік кәсіпкерлер тарапынан көрсетіліп 
отырған еліміздің экономикалық әлеуетіне деген үлкен 
сенім мен жоғары рейтингтер растап отыр. Атап айтқанда, 
2024 жылы Қазақстан Moody's агенттігінің «Тұрақты» 
болжамымен өз тарихындағы ең жоғары Baa1 рейтингіне 
ие болды. Халықаралық S&P, Fitch рейтинг агенттіктері де 
Қазақстанның несиелік рейтингін инвестициялық сенімділік 
деңгейінде растады.

Соңғы алты жыл ішінде экономикаға 130 миллиард 
доллар тікелей шетелдік инвестициялар тартылды.

Шетелдік серіктестер өңдеу өнеркәсібі саласына көбірек 
инвестиция сала бастағанын атап өту маңызды. Оның көлемі 
72,7 миллиард долларға жетті. БҰҰ Қазақстанды теңізге 
шыға алмайтын елдер арасында ірі ТШИ көлемін алушы 
ретінде екінші орынға шығарды.

Мемлекет басшысының белсенді дипломатиялық күш-
жігерінің арқасында өзге елдермен сауда-экономикалық 
ынтымақтастық дамып келеді. Нәтижесінде, соңғы алты 
жылда сыртқы сауда айналымы бір жарым есеге, 94,8 
миллиард доллардан 141,4 миллиард долларға дейін өссе, 
экспорт көлемі 61,1 миллиард доллардан 81,6 миллиард 
долларға жетті.

Экспорт құрылымында өңделген тауарлар үлесінің 
артуы атқарылған жұмыстың елеулі нәтижесі болды. 
Өткен жылдың қорытындысы бойынша олардың шетел 
нарықтарына экспорты 28,8 миллиард долларға жетті. 
Бұл 2018 жылғы көрсеткіштен шамамен екі есе жоғары. 
Машиналар, жабдықтар, көлік құралдары, аспаптар мен 
құрылғылар экспортының үлесі 1,1%-дан 5,8%-ға дейін 
артты. Экспорт құрылымындағы шикізаттың үлесі де барған 
сайын азайып, 2018 жылғы 74,5%-дан 2024 жылы 63,5%-ға 
дейін төмендеді.

Президенттің басшылығымен еліміздің инфрақұры-
лымын ауқымды жаңғырту жұмыстары жүргізілуде.

Ұзақ жылдар бойы жылу энергетикасы секторына 
тиісті көңіл бөлінбей келді: республика бойынша 
инфрақұрылымдық желілердің тозу деңгейі 65%-ға, ал 
жекелеген өңірлерде тіпті 90%-ға жетті. Қазір энергетика 
және коммуналдық салалардағы дағдарыстың ауыр кезеңін 
еңсере алдық. Егер 2019 жылы жылу көздерінің орташа тозу 
деңгейі 71%-ға жетсе, қазір оны 61%-ға дейін төмендетуге 
мүмкіндік туды. Бұл жұмыс жалғасатын болады.

Мемлекет басшысының тапсырмасы бойынша былтыр 
86 мың шақырым инженерлік желіні жаңғыртуды, сондай-ақ 
жаңа қуат көздерін іске қосуды көздейтін Ұлттық жоба іске 
асырыла бастады. Бұл технологиялық апаттар санын 20%-
ға қысқартуға, еліміздегі энергетикалық және коммуналдық 
секторлардың тозу деңгейін орта есеппен 40%-ға азайтуға, 
генерацияны 7 ГВт-тан астам арттыруға мүмкіндік береді.

Бұл бағытта отандық өндірістің қуатын барынша тартуға 
маңыз берілетінін айта кетеу керек. ТКШ саласы үшін өнім 
шығаратын кәсіпорындардың әлеуетін толық пайдалану 
жоспарланып отыр. Қазақстандық компаниялардың жос пар-
ланған өнім көлемі шамамен 3,5 триллион теңгені құрайды.

2019 жылдан бері электр энергиясын тұтыну 14%-ға өсіп, 
шамамен 120 миллиард кВт/сағ құрады. Халық санының 
өсуін, сондай-ақ жүргізіліп жатқан индустриялық даму және 
цифрландыру саясатын ескере отырып, энер гия тұтыну одан 
әрі арта түседі деп болжанып отыр. Осыған орай Президент 
тапсырмасы бойынша ядролық энергетиканы дамыту қолға 
алынды. Бірінші АЭС құры лысының ауданы анықталды. 
Тағы екі станция салу үшін құрылыс орындарын анықтау 
жұмыстары басталды.

Сондай-ақ құрылыс индустриясы да рекордтық өсу қар-
қынын көрсетіп отыр. 2024 жылы пайдалануға берілген 
тұрғын үй көлемі 2018 жылмен салыстырғанда 6,4 миллион 
шаршы метрге немесе 51,4%-ға артып, 19 миллион шаршы 
метрге жетті. 2019-2024 жылдар аралығында барлығы 97,8 
миллион шаршы метр тұрғын үй пайдалануға берілді. Бұл 
қазақстандық ондаған мың отбасыға жылжымайтын мүлік 
сатып алуға және тұрмыс деңгейін жақсартуға ықпал етті.

Сонымен қатар жолдардың құрылысы мен оларды 
жөндеу жұмыстары Президенттің тұрақты бақылауында. 
Соңғы алты жылда республикалық маңызы бар 4,4 мың 
шақырым автожолдарды, оның ішінде Орталық – Шығыс, 
Орталық – Оңтүстік, Талдықорған – Өскемен, Ақтөбе – 
Атырау – Астрахан және басқа да күре жолдарды реконст-
рукциялау аяқталды. 2024 жылы 12 мың шақырым көлік 
магистралі құрылыс-жөндеу жұмыстарымен қамтылды, 
оның 8 мың шақырымы – республикалық, ал қалған 4 мың 

шақырымы жергілікті жолдарға тиесілі. Бұл – рекордтық 
көрсеткіш.

Сондай-ақ кейінгі алты жылда 250-ге жуық жол бойын-
дағы сервистік жаңа нысандар салынды. Жол бойын да 
ұлттық стандартқа сай келетін қызмет көрсету нысан-
дарының үлесі 52%-дан 90%-ға дейін ұлғайтылды.

Теміржол көлігі арқылы жүк тасымалдау көлемінің 
өсуімен қатар жолдарды жөндеу жұмыстарына деген қажет-
тілік те арта түсуде. Жыл сайынғы күрделі жөндеу көлемі 
2019 жылмен салыстырғанда 2024 жылы 41%-ға өсті. Алты 
жыл ішінде барлығы 3 мың шақырым теміржолға күрделі 
жөндеу жұмыстары жүргізілді.

Биыл Достық – Мойынты теміржол учаскесінің екінші 
желісінің құрылысы аяқталады, бұл өткізу қабілетін 12 
жұп пойыздан 60 жұп пойызға дейін арттырады. Сондай-ақ 
Алматы бекетін  айналып өтетін теміржол желісі де Алматы 
торабының жүктемесін 40%-ға жеңілдетеді. 

Аталған жобаларды іске асыру Еуропа мен Қытай ара-
сындағы жүк айналымын, сондай-ақ еліміздің экспорт тық 
әлеуетін арттыруға мүмкіндік береді.

2019 жылдан бері теңіз көлігі арқылы тасымалдау 
көлемі 20%-ға өсті. Транскаспий халықаралық көлік бағы-
ты бойынша айтарлықтай өсім қалыптасып отыр. Көлік 
инфрақұрылымын жаңғырту бойынша жүргізіліп жат қан 
жұмыстардың есебінен ТХКБ арқылы транзиттік тасы-
мал көлемі 2019 жылдан бері алты есеге (2024 жылы – 4,5 
миллион тонна), қазақстандық өнім экспорты 12 есеге өсті. 
Мемлекет басшысы жариялаған Астана – Арқалық – Тор ғай 
– Ырғыз жаңа тас жолы аталған бағытқа тың серпін бермек.

Елімізді газдандыру жұмыстары жалғасуда. 2025 жыл-
дың басында 12 миллионнан астам адам табиғи газға қол 
жеткізді. 2024 жылы 1,7 мың шақырымнан астам газ желілері 
салынды. Биыл елді мекендерді газдандыру бойынша тағы 
45 жоба іске асырылуда, бұл газбен қамтылғандарды 12,4 
миллион адамға дейін, ал газдандыру деңгейін 62%-ға дейін 
жеткізуге мүмкіндік береді.

Басым міндеттердің бірі – қазақстандықтарды сапалы 
ауызсумен қамтамасыз ету және сумен жабдықтау жүйесін 
жаңғырту. Соңғы жылдары ауқымды жұмыс атқарылды: 
егер 2019 жылы сумен жабдықтау қалаларда 97,2% және 
ауылдарда 86,4% болса, бүгінде бұл көрсеткіштер тиісінше 
99,4% және 97,8%-ға жетті. 6 256 ауылдың ішінен 5 523 ауыл 
сумен қамтылды. Қалған 833 ауыл осы жылдың соңына 
дейін таза суға қол жеткізеді. Соның ішінде 238 елді мекенде 
орталықтандырылған сумен жабдықтау жүйелері салынады, 
595 ауылдық елді мекенде кешенді блок-модульдер 
орнатылады.

Астанадағы ауызсу тапшылығы мәселелерін шешу үшін 
Президент тапсырмасы бойынша 2023 жылы қуат тылығы 
тәулігіне 105 мың м3 болатын №3 сорғы-сүзгі станциясының 
құрылысы аяқталды. Сондай-ақ Сәтбаев атындағы каналдан 
су құбырын тарту жұмыстары бас талды. Бұл елорданы 
сумен қамтамасыз ету мәселесін ұзақ мерзімге шешуге 
мүмкіндік береді.

Инфрақұрылымды жаңарту, газбен жабдықтау және 
жол құрылысымен қатар адамдарды төтенше жағдайлардан 
қор ғау да маңызды орын алады. Қайғылы оқиғалар тізбегі 
ТЖ қызметтерінің материалдық-техникалық жарақтандыру 
ісінің түйткілді мәселелерін ашып берді.

Президенттің тапсырмасы бойынша апаттық-құтқару 
жұмыстарын шұғыл әрі тиімді жүргізуге мүмкіндік беретін 
заманауи апаттық-құтқару техникалары, құрал-жабдық 
үлгілері сатып алынды. Соңғы алты жылда жабдықталу 
деңгейі 53%-дан 64%-ға дейін өсті және одан әрі өсе бермек.

Аталған шаралар төтенше жағдайларға қарсы дайын-
дық деңгейін жақсартып қана қоймайды, сонымен бірге 
қоғамдық қауіпсіздікті де арттыруға ықпал етеді. Халық ты 
құлақтандыру жүйесі сияқты жаңа технологиялар қолда-
ныла бастады.

Қауіпсіздікті қамтамасыз етудің кешенді тәсілі ТЖ қыз-
меттерін дамытуды ғана емес, сонымен қатар «Заң мен 
Тәртіп» қағидаты шеңберінде қылмысқа қарсы күрес және 
құқық бұзушылықтардың алдын алу жөніндегі шараларды 
күшейтуді де қамтиды. 2019 жылдан бері қылмыс деңгейі 
52%-ға, қоғамдық орындарда 60%-ға төмендеді.

Азаматтардың, әсіресе әйелдер мен балалардың құқық -
тарын қорғауды күшейтуге басымдық берілуде. Қасым-
Жомарт Тоқаев отбасылық-тұрмыстық зорлық-зомбы -
лықтың жолын кесу туралы үнемі айтып келеді. Осы 
саясат шеңберінде отбасындағы зорлық-зомбылық үшін 
жауапкершілікті қатаңдатуға бағытталған, ұрып-соғуды 
және денсаулыққа қасақана жеңіл зиян келтіруді қыл мыстық 
жазаға жатқызуды көздейтін заң қабылданды. Ол бұрын тек 
әкімшілік нормалармен реттеліп келген болатын.

Сонымен қатар Мемлекет басшысы жақында ғана 
өскелең ұрпақты қолдау шараларын жүйеге келтіруге және 
күшейтуге бағытталған «Қазақстан балалары» атты жаңа 
біртұтас бағдарламаны ұсынды.

Биылғы 14 наурызда өткен Ұлттық құрылтайда 
Президент біздің еліміз әлеуметтік мемлекет болып табы-
латынын тағы да атап өтті. Әрі бұл әлеуметтік көрсет-
кіштердің өсуі бойынша мемлекеттің нақты шараларынан 
көрініс тауып отыр.

Соңғы алты жылда ең төменгі жалақы мөлшері кезең-
кезеңімен екі есе, яғни 42 500 теңгеден 85 000 теңгеге дейін 
ұлғайды. Бұл шамамен 2 миллион азаматтың әл-ауқатына оң 
әсер етті.

600 мыңға жуық педагогтың жалақысы екі есеге артты, 
үш жыл ішінде дәрігерлердің жалақысы жыл сайын 30%-
ға, орта медициналық персоналдың жалақысы 20%-ға 
көтерілді, әлеуметтік қамсыздандыру саласындағы 38 мың 
қызметкердің жалақысы екі есеге ұлғайтылды. 

Көпбалалы отбасыларға олардың табысына қарамастан 
төленетін жәрдемақы енгізілді, бала күтімі бойынша 
төлемдер бір жылдан бір жарым жылға дейін ұзартылды. 
Зиянды еңбек жағдайларында жұмыс істейтін қызметкерлер 
үшін арнайы төлем енгізілді.

2019 жылдан бастап өмір сүру ұзақтығы 73 жастан 75 
жасқа дейін ұлғайды. Жалпы өлім-жітім 7,8%-ға, ана өлімі 
– 26,3%-ға, нәрестелердің шетінеп кету көрсеткіші – 15,8%-
ға төмендеді. Бұған профилактиканың тиімділігін арттыру 
және скринингпен қамту деңгейін кеңейту ықпал етті.

2019 жылдан бастап бүкіл еліміз бойынша 955 денсаулық 
сақтау нысаны салынды. Олардың ішінде Ұлттық ғылыми 
онкологиялық орталық және Ұлттық жедел медициналық 
үйлестіру орталығы сияқты маңызды мекемелер бар.

Президенттің «Аңсаған сәби» арнайы бағдарламасының 
арқасында, бала сүйе алмаған отбасыларда 2021 жылдан 
бері 9 мыңнан астам сәби дүниеге келді.

Денсаулық сақтау жүйесінің кадрлық әлеуетін арт-
тыруға, әсіресе ауылдық жерлерді қажетті мамандармен 
қамтуға ерекше назар аударылып келеді. Мәселен, ауылдық 
елді мекендерге кемінде 5 жыл мерзімге жұмысқа келген 
медицина қызметкерлеріне 8,5 миллион теңге мөлшерінде 
біржолғы ақшалай төлем енгізілді. Тұрғын үй мәселелерін 
шешудің қолжетімді құралдары бар.

Білім беру саласында атқарылып жатқан іс-шаралар 
мектептер мен балабақшалардағы орын тапшылығын 
жоюға, білім сапасын жақсартуға, педагог мәртебесін 
көтеруге бағытталған. Соңғы алты жылда 1 367 балабақша 
ашылып, кезекте тұрғандардың санын 5 есеге қысқартуға 
қол жеткізілді. Әлеуметтік жағдайы төмен отбасылардың 
балалары 100% тегін тамақпен қамтамасыз етілді.

2019 жылдан бері елімізде рекордтық көлемде – 1200 
мектеп салынып, 1 миллионға жуық оқушы орны ашылды.

Ауылдық жерлердегі 3 мыңнан астам мектеп жаңғыр-
тылды. Бұл 32 апатты жағдайдағы және 71 үш ауысымды 
мектептің мәселесін, сондай-ақ еліміздегі 200 мектептегі 
орын тапшылығын шешуге мүмкіндік берді.

Биыл шамамен 200 мектептің құрылысы жалғасады. 
Сондай-ақ Мемлекет басшысының тапсырмасына сәйкес, 
аудан орталықтары мен ауылдарда 1 мың мектепті жаң-
ғырту жұмыстары жүргізіліп жатыр. Бұл өте маңызды бағыт, 
өйткені еліміздегі орта мектептердің 2/3 бөлігі ауылдық 
жерлерде орналасқан.

Президент жариялаған «Жұмысшы мамандықтары 
жылы» техникалық және кәсіптік білім беру жүйесін 
жетілдіруге тың серпін берді. Жаңа экономика үшін 
білікті әрі сұранысқа ие кадрларды даярлау мақсатында 
колледждер мен өнеркәсіптік кәсіпорындар арасындағы 
ынтымақтастық нығайтылуда. Қазіргі уақытта 498 ком пания 
410 білім беру мекемесін қамқорлыққа алды, «Жас маман» 
жобасы аясында 180 колледж жаңғыртылды. Колледж 
студенттерінің стипендиясы 50%-ға ұлғайтылды. ЖОО 
студенттеріне арналған 62 мың орындық 251 жатақ хана 
пайдалануға берілді.

Ғылыми кадрларды қолдау да ерекше маңызға ие, әсіресе 
соңғы алты жылда ғылымдағы жастардың үлесі алты есе 
өсіп, 46%-ды құрағанын ескерсек, бұл мәселенің өзектілігі 
арта түскенін байқауға болады. Ол үшін докторантураға 
бөлінетін білім беру гранттарының саны артып, ғылыми 
зерттеулер жүргізу мүмкіндіктері кеңейе түсуде.

Ғылыми жетістіктерді нақты экономика секторына енгізу 
және оларды коммерцияландыру – маңызды бағыт тардың 
бірі. Биыл 2 297 ғылыми жоба мен 299 ғылыми-техникалық 
бағдарлама жүзеге асырылуда. Жас ғалымдар ғылыми 
қызметке белсенді түрде тартылып, олардың қатысуымен 1 
055 жоба іске асырылып жатыр.

Ғылыми әзірлемелерді коммерцияландыруға келетін 
болсақ, бүгінде 208 жоба қолданысқа сәтті енгізілді, 180-нен 
астам өндіріс сатылым кезеңіне шықты. Коммерцияландыру 
жобаларының еліміздің экономикасындағы жалпы үлесі 
118,7 миллиард теңгені құрады. 2 мыңнан астам жаңа 
жұмыс орны ашылды. 25 жоба экспортқа шықты, 6 жобаның 
сатылым көлемі 1 миллиард теңгеден астам сомаға жетті.

Спорттық инфрақұрылым қарқынды дамып келеді. Алты 
жыл ішінде өңірлерде 314 дене шынықтыру-сауықтыру 
кешені және 58 бассейн салынды. Балалар мен жас-
өспірімдер спорт мектептерінің саны 40-қа, яғни 481-ден 
521-ге дейін ұлғайтылды. Нәтижесінде дене шынықтырумен 
және спортпен жүйелі түрде шұғылданатын азаматтардың 
үлесі 31,5%-дан 41,4%-ға немесе 5,9 миллион адамнан 8,4 
миллион адамға дейін өсті.

Мемлекет басшысының заңсыз иемденілген активтерді 
қайтарудан түскен қаражатты әлеуметтік міндеттерді 
шешуге бағыттау жөніндегі тапсырмасы әлеуметтік инфра-
құрылымды жаңғыртудың пәрменді құралына айналды.

Арнаулы мемлекеттік қордан білім беру, денсаулық 
сақтау, спорт, әлеуметтік қамсыздандыру салаларында 280-
ге жуық жобаны жүзеге асыруға, сондай-ақ инженерлік 
желілер мен су шаруашылығы нысандарын жаңғыртуға 194 
миллиард теңгеден астам қаражат аударылды.

Мемлекет басшысы жаппай цифрландыру және жасанды 
интеллектіні енгізу міндетіне басымдық беріп отыр. Бұл 
экономикалық өсудің жаңа қозғаушы күшіне айналуға тиіс.

Қазақстан IT-қызметтер экспортын ұлғайта отырып және 
осы бағытта елеулі жетістіктерге қол жеткізіп, Орталық 
Азия елдері арасында сенімді түрде көш бастап келеді.

Бұл сала бойынша еліміздің бәсекелестік артықшы-
лықтары жетерлік. Цифрлық шешімдер түрлі салаларға 
дендеп еніп, олардың тиімділігі мен жедел дамуын қам-
тамасыз етті. Балабақшаларда «Отбасының цифрлық 
картасы», «Әлеуметтік әмиян» және цифрлық ваучерлер 
белсенді қолданылады, QazaqLaw (заңнамалық база бойын-
ша көмекші), LLM ұлттық тілдік моделі жасалды, «Бизнестің 
цифрлық картасы» және басқа да жобалар әзірленуде.

Соңғы бес жылда инновациялық өнім көлемі екі еседен 
астам, 1,1 триллион теңгеден 2,4 триллион теңгеге дейін өсті.

ЖИ дамуына жәрдемдесу үшін Президент тапсырмасы 
бойынша «Астана» халықаралық қаржы орталығының 
базасында қаржыландырудың мақсатты көлемі 1 миллиард 
долларды құрайтын Qazaqstan Venture Group қорларының 
венчурлық қоры құрылды.

Қор Қазақстан мен Орталық Азияның инновациялық 
жобаларына басымдық бере отырып инвестиция салады.

Биыл еліміздің жедел цифрлық трансформациясына 
ықпал ететін Alem.ai халықаралық жасанды интеллект 
орталығы ашылады.

Ұлттық құрылтай отырысында Қасым-Жомарт Тоқаев 
цифрландыру мен жасанды интеллект, көлік, энергетика, 
агроөнеркәсіп секторы және адам капиталының даму 
әлеуеті жоғары екенін ерекше атап өтті. Үкімет жүктелген 
міндеттерді орындауға бар күш-жігерін салады.

Көріп отырғанымыздай, соңғы 6 жыл ішінде атқа-
рылған жұмыс аз емес, бірақ алда бұдан да ауқымды 
міндеттер тұр.

Қасым-Жомарт Кемелұлы Тоқаевтың тегеурінді басшы-
лығымен Қазақстан үлкен жетістіктерге қол жеткізіп, өзінің 
орасан зор әлеуетін толық іске асыратынына сенімдімін.

 
Олжас БЕКтЕНОв, 

ҚР Премьер-министрі

ІлгерІлеуге бастаған алты жыл: 
ҚазаҚстан орныҚты даму жолында

Басы 1бетте

Ұлттық құрылтайда Мемле-
кет басшысы Қасым-Жомарт 
Тоқаев қоғам санасында қалып-
тасқан әлеуметтік масыл дық 
пен саяси таяздық ұлты мызды 
идеологиялық және мә дени 
тұрғыдан әлсірететіндігін айтады. 
Бұл ойды бірнеше фи лософиялық 
көзқарастарда тал дауға болады.

Мәселен, әлеуметтік масыл-
дық тұтас қоғам мен адамның 
өз мүмкіндіктерін толық пайда-
ланбай, сыртқы көмекті күтіп, 
белсенді әрекеттен бас тартуды 
білдіреді. Бұл ұғымды Ж.Руссо, 
И.Кант және К.Маркс секілді 
философтар адам еркіндігі мен 
жауапкершілігі шеңберінде қарастырады. Ж.Руссоның көз-
қарасы бойынша адам табиғатынан еркін, бірақ қоғам оған 
тәуелділік тудырады. Егер мемлекет азаматтарды толық 
қамтамасыз етіп, олардың белсенділігін төмендетсе, бұл 
олардың рухани құлдырауына әкеледі. И.Канттың кате-
гориялық императиві адамды жауапкершілікке және өз 
өмірін саналы басқаруға міндеттейді. Масылдық осы қағи-
дат қа қарсы, себебі ол жеке жауапкершілікті әлсіретеді. 
Ал, марксистер болса, масылдық капиталистік қоғамдағы 
еңбек бөлінісінің нәтижесінде пайда болатындығын айта-
ды және белгілі бір топтар еңбектен тыс пайдаға қол жет-
кізуге тырысатындығын болжайды. Осы ойларға сәйкес, 
масылдықтың қоғамда қалыптасуы адамның өз тағдырына 
және қоғамдағы рөліне енжарлықпен қарауына әкеледі деп 
тұжырымдауға болады. Бұл жеке бастама, шығармашылық, 
интеллектуалдық ізденістің төмендеуіне себеп болады.

Әлеуметтік масылдық пен саяси таяздық ұлттың 
идео логиялық және мәдени әлсіреуіне әкеледі. Себебі 
қоғам өз күшіне емес, сыртқы қолдауға сүйеніп, өзіндік 
бастамашылдықтан айырылады, ұлттық рух пен белсенділік 
төмендейді. Шығармашылық ойлау мен ізденіс әлсіреп, 
ұлттың рухани және мәдени дамуы тоқырайды, мәдени 
жаңашылдық бәсеңдейді. Сондықтан философиялық тұр-
ғыдан алғанда, әлеуметтік масылдық пен саяси таяздық 
рухани және мәдени дағдарыстың көрінісі. Ұлттың қуатты 
болуы үшін азаматтардың жеке жауапкершілігі, сындарлы 
ойлау қабілеті мен белсенді азаматтық ұстанымы қажет. 
Білім беру мен рухани дүниетанымды дамыту процестерін 
күшейту, интеллектуалды және жауапты қоғам қалыптастыру 
ұлт болашағы үшін басты міндеттердің бірі.

Ботагөз ПАрИДИНОвА,
Қорқыт ата атындағы Қызылорда университеті 

философия және әлеуметтік-гуманитарлық пәндер 
секциясының аға оқытушысы

Адам және оның жасам-
паздық әлеуетіне ерекше мән 
берілген осы жылғы  Ұлттық 
құрылтайда Мемлекет бас-
шысы бірнеше мәселелерге 
тоқталды. Әсіресе, жасанды 
интеллекттің қоғамдық даму-
дағы қызметтері бойынша көз-
қарастары ойландырады. Ең 
алдымен Президент мәдениет 
және идеология саласында 
жа санды интеллектінің ық-
палы түбегейлі өзгерістерге 
әкелгенін баяндайды. Соны-
мен қатар жасанды интел-
лектке толық үміт артуға 
бол майтындығын ескертеді. Расында да өнер мен медиа, 
әлеуметтік нормалар мен саяси дискурсқа жасанды интел-
лекттің ықпалы баршамызды бей-жай қалдырмауы тиіс. 
Азаматтар оның тәуелсіз қарым-қатынас жасайтын қызметші 
емес, ойланып пайдаланатын құрал болып қала беретінін 
ұмытпауы қажет. Қалай айтсақ та, адамзат шығармашылығы, 
сыни ойлау және этикалық пайымдау идеологиялық шеңбер лер 
мен мәдени көріністерді қалыптастыруда басты рөл атқара ды. 
ЖИ контент құра алады, тенденцияларды талдай алады, тіпті 
мәдени өзгерістерді болжай алады. Дегенмен интерпрета ция, 
моральдық пайымдау және адам тәжірибесін терең түсіну әлі 
де адам үлесіне байланысты. Сондықтан жасанды ин теллект 
адам ойын алмастырмайды, тек күшейтеді.

Цифрландыру процесіне президенттің жеке қатысуы, 
халықаралық мамандармен және кәсіпкерлермен өзара іс-
қимыл жасауы мәселенің өзектілігін көрсетіп отыр. Бұл 
қадам стратегиялық көзқарас және әлемдік технологиялық 
процестерге белсенді қатысу қажеттілігін білдіреді, елді 
прогрессивті түрде дамытады. Қазіргі әлемде цифрлық 
техно логиялардың мемлекеттердің бәсекеге қабілеттілігін 
ұлғайтудағы маңыздылығы жоғары, ал жасанды интеллект 
экономика, еңбек нарығы және мемлекеттік басқаруды 
өзгерте алады. Бюджеттік процестер, салықтық және кедендік 
әкімшілендіруді оңтайландыру, сондай-ақ азаматтар мен 
мем лекеттік органдардың өзара іс-қимылын жеңілдетуге 
көңіл бөлінуі қуантады. Ұсыныстар мемлекеттік институттар 
жұмы сының тиімділігін жоғарылатады, басқарудың ыңғайлы 
және ашық жүйесін құрады.

Мемлекет басшысының жасанды интеллект негізіндегі 
Қазақстан дамуының басым бағыттары бойынша көз-
қарас тары елдің тұрақты ілгерілеуін қамтамасыз етудегі 
стратегиялық және перспективалық түрткілер. Энергетика 
және агроөнеркәсіп кешені салалары экономикалық өсу мен 
азық-түлік қауіпсіздігі үшін маңызы бар іргелі секторлар. 
Салаларды инновациялық технологияларды пайдалана 
отырып дамыту еліміздің халықаралық аренадағы орнын 
нығайтады. Адами капиталдың басымдық ретінде айқындалуы 
да елеулі қадам. Өйткені адами капитал білім, ғылым және 
кәсіби дайындыққа салынған инвестицияның елдің жаңа 
дәуірдегі сын-қатерлеріне бейімделу қабілетін анықтайды. 
Мұндай жүйелі тәсіл Қазақстанның тұрақты ілгерілеуі мен 
өркендеуіне берік негіз жасайды.

Мұрат НАСИМОв,
Қорқыт ата атындағы Қызылорда университеті 

философия және әлеуметтік-гуманитарлық пәндер 
секциясының қауымдастырылған профессоры

ҰлТ қуАТТЫ болуЫ үШіН 
АзАМАТТЫқ ҰСТАНЫМ кеРек

ЦИФРлАНДЫРУ ЖҰМЫСтЫ 
ОҢтАЙлАНДЫРАДЫ

АқМЕШІт АПтАлЫҒЫ

«Ұлағат» білім ордасы мектебінде 
«Пәндік құзыреттілік: білім алушылардың 

функционалдық сауаттылығын дамыту, 
тәжірибелер мен нәтижелер» атты облыстық 
ғылымитәжірибелік конференция өтті. Оған 

облыс мектептерінен жиналған мұғалімдер 
қатысты. Жиынның мақсаты – білім мен 

тәжірибенің өзара байланысын үйлестірудің 
тиімділігін көрсету, тәжірибе алмасу. 

Ғылыми бағыттағы жалпы білім беретін 
пәндер бойынша экобілім беруді дамыту. 

Жиынға қатысушылар алдымен мектеп 
алдын дағы жылы жайды тамашалады. «Жасыл 
Қазақстан» бағдарламасын негізге ала отырып 
ашылған бұл зертханалық жылыжайда көптеген 
шөптесін өсімдік егілген екен. Оқушылар 
мұғалімдермен бірігіп, теориялық білімді 
практикаға айналдырып отыр. 

– Ғылыми жобаларға негіз болып, оң 
нәтиже берген бұл жылыжайда оқушылар 

мұғалімдермен бірге жұмыс істейді. Қыс бойы 
жылыжайда баптаған гүлдерді мектеп ауласына 
егеміз. Сонымен бірге қияр, жуа, шалқан сынды 
көкөністер де өсіреміз. Өнімді асханаға тағам 
дайындауға беріп, артылса мұғалімдерге төмен 
бағамен сатамыз. Оқушылар еккен көкөністерді 
мұғалімдер қуана сатып алады, – дейді биология 
пәнінің мұғалімі Диляра Әзмахан.

Жиынға қатысқан қонақтар еркін күрес, 
теннис, шахмат, көркем гимнастика үйірмелері 
жұмысымен танысты. Сондай үйірмелердің 
бірі – ағашқа сурет салу өнері. Тісқаққан ағаш 
шеберлері жасайтын бұл өнерді мектеп оқушы-
лары шеберлікпен орындап жүр. Оның дәлелі 
12 мекеме қатысқан облыстық жәрмеңкеде 
оқушылардың қолынан шыққан бұйымдары 
қойылған. «Арай ситиде» ұйымдастырылған 
жәрмеңкеден жиналған қаржы мектеп 
оқушыларына үлестіріліп берілген. Көркем еңбек 
пәнінің мұғалімі Берік Серікұлының айтуынша, 
қазіргі ақпараттық заманда оқушыларды 

қолөнерге қызықтыру қиынның-қиыны. Көрме 
мен жәрмеңкелер ұйымдастыру арқылы қазір 
үйірмеге 10-нан астам оқушы қызыға қатысып 
жүр екен.

– Алғашында қолмен жасап бастадық. 
Арамен кесіп, ағаш бетіне күйдіріп сурет салдық. 
Ынтасы бар бала аз уақытта үйреніп алады. 
Көлікке салпыншақ әшекей, қобдиша, жарысқа 
медаль, есіктің қасбеті тағы да басқа бұйымдар 
жасаймыз. Әртүрлі сайыстарда алғыс хат алдық, 
– дейді көркем еңбек пәнінің мұғалімі Берік 
Амангелді.

Қазіргі таңда үйірме кабинетінде арнайы 
лазерлі станок аппарат қойылған. Мектеп 
құрылтайшысы Қалқазбек Әжібеков тің 
қолдауымен алынған станокта түрлі бұйымдарды 
автоматты түрде жасауға мүмкіндік бар.

– Ұсыныс түскен соң лазерлі аппарат туралы 
зерт теуге қызығушылығым оянды. Сатып 
алған соң станокты интернет желілерінен 
қарап өзім үйрене бас тадым. Қазір сурет салу 
үшін арнайы компьютерлік екі бағдарламаны 
қолдана мын. Сызбаларды дайындау басында 
қиын болғанымен, уақыт өте үйреніп кеттім. Ең 
бастысы, қауіпсіздік ережелерін сақтау, – дейді 
көркем еңбек пәнінің мұғалімі Берік Амангелді.

Шара барысында жиынға келген 
ұстаздар білім берудегі өз әдіс тәсілдерімен 
бөлісті. Биология пәнінің мұғалімі Жұлдыз 
Бедебекованың айтуынша, елімізде тұрмыстық 
қатты қалдықтар көлемі артып келеді. Жыл сайын 
елімізде 5 миллион тоннадан астам тұрмыстық 
қалдық пайда болып, оның 9 пайызы ғана қайта 
өңделеді екен. Қоқыс қалдықтарын қайта өңдеу 
қаланың өзектi проблемасының бiрi, – дейді ол. 

– Біз қоқысқа лақтыратын заттардың 
жартысынан жаңа дүние жасауға болады. Жақында 
өз мектебімізде «Жас эколог» үйірмесінің 

ұйымдастыруымен «ЭкоАсар» игі істер 
марафонын жасадық. Марафонға қатысушылар 
қайта өңделетін қалдықтарды сұрыптап жинады. 
Арнайы көлік жиналған қалдықтарды алып, 
қоқысты сұрыптау зауыттарына жеткізетін 
тасымалдаушыға өткізеді. Оқушылар үйлеріндегі 
қалдық заттар мен қағаз, бос құтыларды өткізіп, 
түскен қаражатқа мектеп жанынан құрылған 
«Жас толқын» мектеп театрына сахналық керекті 
жабдықтар алыну жоспарланып отыр, – деді 
биология пәнінің мұғалімі Жұлдыз Ержанқызы.

Қоршаған ортаны қорғау, оны жақсарту, 
табиғат байлық тарын тиімді пайдалану – қазіргі 
заманғы ең үлкен мәселе. Германия, Жапония, 
Швейцария тұтыну қалдықтарының 25-30 
пайызы қайта өңделіп пайдалануға жіберіледі. 
Әлемдік жетекші елдердің тәжірибесін қарап 

отырсақ Швейцария, Сингапур секілді елдер  
экологиялық ең таза  мемлекеттер қатарында. 

– Қағаз қалдығын жарату – бұл біздің 
қоршаған ортаға әсер ететін маңызды мәселе. 
Қағазды қайта өңдеу арқылы біз табиғи 
ресурстарды сақтаймыз, ластануды азайтамыз 
және тұрақтылықты қолдаймыз. Бүгіннен 
бастап қағазды рециклдеуді бастайық және 
қағаз қалдығын азайтудың маңыздылығы 
туралы ақпарат таратайық. Келешек ұрпақ үшін 
таза, жасыл планета құруға үлес қосу керек, – 
дейді география пәнінің мұғалімі Нұржамал 
Досымова.

Думан КЕҢШІЛІК,
Суретке түсірген 

Нұрболат НҰрЖАУБАЙ    

БОЛАШАҚ ҮШІН ЖАСАЛҒАН ҚАДАМ

Қазақстан Республикасы Конституциясының 1 бабына сәйкес Қазақстан 
Республикасы өзін демократиялық, зайырлы, құқықтық және әлеуметтік мемлекет, 
оның ең қымбат қазынасы – адам және адамның өмірі, құқықтары мен бостандықтары. 
Конституцияның 14-бабына сәйкес заң мен сот алдында жұрттың бәрі тең.

Күнделікті өмірде біз еріксіз түйіні шешілуі қиын көптеген мәселеге кезігіп 
жатамыз. Жеке, мемлекеттік, қоғамдық, шығармашылық жұмыстармен айналысу 
барысында мемлекет пен құқықтық қарым-қатынасқа түсетінімізді өзіміз 
байқамаймыз. Әрбір адам өз өмірінде қандай да бір өз құқының немесе басқа 
біреудің құқығының бұзылуын бастан кешіреді. Мысалы, таңертең күнделікті 
жұмысқа барып, еңбек шартында қаралған конституциялық еңбек құқығыңды жүзеге 
асырасың. Белгiленген нормаларға сәйкес Конституцияда қаралған тұрғын үймен 
қамтамасыз етілуге, пайдалануға конституциялық құқығыңды жүзеге асырасың. 
Үйде газ, су, электр жарығы, қоқыс шығару коммуналдық қызметтердің ақысын 
төлеу, кейде есептегіш көрсеткіш дұрыс көрсетпей ақысы азайып, кейде көбейіп 
түсінбеушілік орын алуы мүмкін. Балабақшадағы немесе мектеп, оқу орнында оқып 
жатқан балаңа, олардың тамақтануына, оқуына, тәртібіне, төленетін ақыларына, 
шәкіртақыларына байланысты әртүрлі келеңсіз жағдайларды бастан кешуіңіз 
мүмкін. Өзіңіздің, жұбайыңыздың, балаларыңыздың жұмыс орнында еңбек дауына 
байланысты құқықтарыңыз шектелуі мүмкін немесе автокөлік басқару кезінде жол 

жүру ережесін бұзғаныңыз, көшеге қоқыс тастағаныңыз үшін әкімшілік құқық 
бұзушылық жағдайына кезігуі мүмкін. Яғни әрбір адам кез келген жерде көшеде, 
жұмыста, қоғамдық орындарда құқық бұзушылықпен тікелей байланысқа түсуі 
мүмкін. Мұндай жағдайларда заң талаптарын білмесең қиын. Қазір жаңа заңдар 
көптеп қабылданып жатыр, заңдар мен кодекстерге өзгерістер енгізіліп жатыр. 

Қазіргі таңда жастар қоғамды дамытудың барлық саласында белсенділік 
танытуда. Соған қарамастан жастар арасында қылмыстың өсе түсуі, жағымсыз 
мінез-құлықтар мен әдеттердің көрініс алуы жылдан жылға артып келеді. Өкінішке 
қарай, еліміздің болашағы жастар тек өздерінің ғана емес, өзгелердің өмірлеріне де 
атүсті қарайтындығын көрсетуде. Тек соңғы бес жылда Қызылорда облысы бойынша 
жасөспірімдермен 307 қылмыс орын алған, оның 26-ы жеңіл дәрежедегі, 99-ы орта 
дәрежедегі, 164-і ауыр, 8-і аса ауыр қылмыстар.

Құқықтық тәрбие негізі отбасынан басталады. Жасөспірімдер арасында құқық 
бұзушылық пен қылмыс санының, оның ауыр, аса ауыр түрлерінің күрт өсуіне отбасы 
мен мектептерде жүргізілетін тәрбие жұмыстарының өз деңгейінде жүргізілмеуінен. 
Өкінішке қарай, маскүнем мен есірткі пайдаланатын, ата-ана құқығынан айырылған, 
басқа да тұрмысы төмен, қолайсыз отбасыларда тәрбиеленген балалардың құқықтық 
тәрбие алуға мүмкіндігі болмауына байланысты олардың көбінесе қылмыс жасай-
тыны белгілі. Оқушылар мектеп қабырғасында құқықтық мәдениеттің маңызды 
екенін білу керек.

Жастардың құқықтық сауаттылығын арттыру үшін мектептерде, оқу орында-
рында құқық сабақтарын оқытуды кеңінен қолға алу, сапасын жақсарту, оқу 
сағаттарын көбейту маңызды. Үлгірімі жақсы жастарды құқықтық насихат жұмыс-
та рына көбірек тарту керек. Осы шараларды арттыру үшін барлық мемлекет 
органдарын қамтып, құқықтық реформаларды кеңінен жүргізу керек. Балалар өз 
құқықтары мен міндеттерін ерте жастан түсінсе, құқықтық мәдениет қалыптасады. 
Жастардың, балалардың құқықтық сауатты болуы, әрине, әуелі үйде ата-аналарына, 
одан кейін мектептегі, оқу орындарындағы мұғалім, оқытушыларға байланысты. 
Соңғы кездері ата-аналар бала тәрбиесі жауапкершілігін мектептегі педагогтарға, 
ал педагогтар керісінше ата-аналарға ысырып салуда. Менің ойымша, бұл жерде 
екі жақтың балалар алдындағы жауапкершілігі бірдей қаралу керек. Өмірлік 
тәжірибесі бар құқықтық сауатты ата-аналар құқықтық тақырыптағы бар білгенін 
балаларға күнделікті айтып отыру керек, ол тақырып мектептерде жалғасу керек. 
Қазір орта мектептерде 9-11 сыныптарға аптасына бір сағат құқық сабағы өткізіледі. 
Біз құқықтық мемлекетте тұрып жатырмыз, сондықтан бұл сабақтар балаларға 5-6 
сыныптан басталып оқытылу керек және аптасына 3-4 сағатқа дейін көбейту керек. 
Мектеп оқушысы ненің жақсы, ненің жаман екенін үйінде, мектеп қабырғасында 
білуі тиіс. Балалардың қай жастан бастап құқық бұзушылыққа бейім екені заңгер, 
педагог мамандармен терең зерттелу қажет. Балалардың өскенде қандай мамандық 
таңдайтыны, елімізге адал қызмет істеп, сіңіретін еңбегі немесе қылмыстық 
жолды таңдауы мектептен белгілі болады. Сондықтан педагогтер мен мектеп 
инспекторларының  жас ұрпақты тәрбиелеуі  мектеп қабырғасынан басталу керек. 
Қазір орта мектептерде «Құқығыңды сақтап үйрен, бірақ басқалардың құқығы 
бар екенін ұмытпа», «Досы көпті жау алмайды, ақылы көпті дау алмайды», «Заң 
біткен жерде зұлымдық басталады». «Ақылды болу айналаңдағы адамдарды сыйлай 
білу деген сөз» деген тақырыптарда семинар, дөңгелек үстел өткізілуде. Бұл іс-
шаралардың сапасын арттырып, тек мектеп мұғалімдерінің қатысуымен шектелмей, 
кең көлемде заңгерлердің, әділет, құқық қорғау қызметкерлерінің қатысуын 
қамтамасыз ету керек. Заңды  білген адам өзгелерге құрметпен қарайды. Заңды 
білмегендіктен заңсыз іс істеп, зардап шегіп немесе кінәсі болмаса да өзін қорғай 
алмай жүргендерді көптеп кездестіреміз.

Сонымен қатар мемлекеттік басқару істеріне араласуы үшін әрбір азамат құқықты 
сауатты болу керек. Қазір кез келген заңды, құқықтық актіні ғаламтор арқылы 
тауып, танысуға болады. Заңдарды, өз құқықтарын білген азамат әділ, тұрақты қоғам 
құруға ықпал ете алады. Ол үшін әрбір азамат заңда көрсетілген өзгенің құқықтары 

мен бостандықтарын сақтау керек және өзгеден өзінің құқықтары мен бостандығын 
сақталуын талап ету керек. Азаматтардың заңды түсінуі, сақтауы, құқықтық 
сауаттылығы мемлекетте құқық бұзушылық пен қылмыстардың азаюына алып 
келеді. Адамдардың құқықтық сауаттылығы олардың құқықтарын, қызметін теріс 
пайдаланудың, әділетсіздікке барудың алдын алады. Әрбір құқықтық сауатты адам 
мемлекеттік басқаруға, экономикалық, құқықтық реформаларды жүзеге асыруға, 
халықаралық қатынастарға, биліктің ашықтығын, әділдігін, есеп беруін қамтамасыз 
етуге қатысуға құқылы. Құқықтық сауаттылық әлеуметтік тұрақтылықты нығайтады 
және әртүрлі деңгейдегі қақтығыс, тартыстардың алдын алады, олардың бейбіт 
жолдармен шешілуін жеделдетеді.

ҚР Президент іс басқармасы жанындағы парламентаризм институтының жеке 
заңнама орталығының жетекшісі Меруерт Қабылбаеваның пікірінше, халқы 
құқықтық сауатты болса онда ол күшті, берік, мызғымас мемлекет пен қоғам құруға 
себеп болады. Құқығы төмен деңгейдегі халық мемлекетке зиян тигізеді. Білімсіздік, 
надандық сыбайлас жемқорлыққа апарады, азаматтардың өз құқықтарын білмеуі, 
заңсыздыққа қарсы тосқауыл қою жолдарын білмеуі лауазымды тұлғаның өз 
қызметін теріс пайдалануына әкеліп соғады. Әрбір азамат заңгер болмаса да заңның 
негізін, өзінің құқықтары мен міндеттерін білуі тиіс. Бұл олардың күнделікті 
өмірлерінде аса қажет. 

М.Қабылбаеваның пікірінше, әрбір адам Конситуцияны, ондағы азаматтың 
құқықтары мен бостандығын, мемлекеттік биліктің құрылымын құқықтық 
мемлекеттің қағидаттарын, екіншіден, өзінің жеке және мүліктік, отбасылық, 
мұрагерлік, шарттық құқықтық қатынастарды қосқанда азаматтық құқықты, 
үшіншіден, еңбек саласындағы құқықтары мен міндеттерін реттейтін еңбек 
заңнамасын, ұжымдық келісім-шартпен қаралған еңбек жағдайларын, демалысын, 
жұмыстан шығу, т.б. негіздерді, төртінші, қылмыстық, әкімшілік заңнаманы білуі 
керек. Бұл азаматтың жасаған іс-әрекетінің қандай жағдайда қылмысқа жататынын 
және оған заңмен қандай жаза қаралатынын білуі тиіс. Азаматтарға мемлекеттік 
орган мен арадағы қарым-қатынасы, билік өкілінің іс-әрекетіне шағым жасау 
құқығы, қандай жағдайларда, қандай мөлшерде айыппұл төленуге жататыны, салық, 
қызметпен айналысатын құқық беретін рұқсатнама мәселесін, бесінші, тұтыну 
құқығы туралы заңды, қандай да бір тауар, зат сатып алғанда, қызмет көрсетілгенде 
сатушымен, өнім өндірушімен арадағы болған келіспеушілік кезінде құқын білуді, 
алтыншы, күнделікті тұрмыста кездесетін әртүрлі ержелерді, мысалы, жол жүру 
ережелерін білуі маңызды. 

Құқықтық сауатсыздық адамдардың қылмыс істеуіне, бас бостандығынан 
айырылуына әкеліп соғады. Мысалы, әкесі, жолдасы сотталса отбасы асыраушы-
сынан, отбасы тірегінен айрылады. ҚР ІІМ ҚАЖ  төрағасының орынбасары 
Ж.Баймағанбетовтың Tengrinews.kz сайтына берген сұхбатында елімізде әрбір 
жазасын өтеушінің тамағына күніне 7500 теңге бюджеттен қаржы бөлінетіні, ал 
елімізде түзеу мекемесіндегі 30 мың адамға күніне 225 миллион теңге жұмсалатыны 
айтылған. Еліміздің тергеу абақтыларында 7 мың адам сот үкімдерін күтуде. Одан 
басқа оларды күзететін қызметкерлер мен автокөлік, әртүрлі техникалық қондыр-
ғыларға миллиондаған қаржы жұмсалады. Егерде елімізде жазасын өтеушілер саны 
азайса ол миллиондаған қаржыны балабақша, мектеп, аурухана салуға жұмсауға 
мүмкіндік туар  еді.

Қазақстан Республикасының Конституциясының 12-бабына сәйкес республика-
ның азаматы өзiнiң азаматтығына орай құқықтарға ие болып, мiндеттер атқарады, ал 
34-бапқа сәйкес әркiм Қазақстан Республикасының Конституциясын және заңдарын 
сақтауға, басқа адамдардың құқықтарын, бостандықтарын абыройы мен қадiр-
қасиетiн құрметтеуге мiндеттi. 

Әрбір адам өзінің жасаған құқық бұзушылығына заң шеңберінде жауап беруі 
тиіс. Заңда әрбір жасалған құқық бұзушылық үшін тағайындалған жазаның жеңілі 
жоқ деген ұғым бар. Сот үкімінің артында адам тағдыры тұр. Қылмыс жасаған әрбір 
азамат қылмыскер, одан кейін сотталушы, одан кейін жазасын өтеуші атанады. 
«Жауыңның жауына түрмені бермесін» дейтін марқұм анам. Ол жерде адамның 
денсаулығы зардап шегеді, үйіңдегідей қалаған, ұнаған тамағыңды, сусыныңды іше 

алмайсың, таңдаған киіміңді кие алмайсың, өздігінше жүріп-тұру, үйіңнен шығып, 
баратын жеріне бару құқықтарыңнаң шектеліп, бостандығыңнаң айырыласың, керек 
десең ол жердегілер таза ауамен демалуға да зәру болып, тек белгіленген уақытта 
төбесі ашық арнайы бөлмеге шығарылады, тәртіпті бұзса тіпті тілдесетін адамы 
жоқ бөлмеге де тоғытылады. Әрбір жаза жазаланған адам үшін қорлану, кемсіту, 
намысының, арының тапталуы. Адамгершілік тұрғысынан қарағанда адам баласына 
қолданылған қандайда бір жаза ауыр болып есептеледі. Темір торға тоғытылған 
адам өзіне Конституциямен берілген көптеген игіліктен, мүмкіндіктен айырылады.

Ең бастысы, ол жақтан қандай адам болып оралады? Қайтадан қылмыс жолына 
түсе ме? Балаларын асырап, оларды тәрбиелеуге ден қоя ма? Әрбір сот үкімінің 
артында тек сотталушының ғана емес, оның бала-шағасының тағдыры тұр. Адами 
тұрғыдан қарағанда тіреушісі, асыраушысынан уақытша айырылған отбасына 
ауыртпалық түседі, материалдық, рухани зиян келтіреді.

Ұлы нeмic ақыны, жазушы, философ, дана ойшылы, табиғаттанушы және 
мемлекет қайраткері  Гётеның «Заңдарды оқуға ден қойған адамда заңды бұзуға 
уақыты болмайды», ал ежелгі грек философы Гераклиттың «Заң үшін халық қала 
қабырғасын қорғағандай қорғау керек» деген қанатты сөздері бар.

«Адамды ат ұрлағаны үшін емес, алдағы уақытта басқалардың ат ұрламауы 
үшін дарға асады» деген ХVІІ ғасырда өмір сүрген ағылшын мемлекет қайраткері 
М.Галификс. «Жазаланған қылмыскер сұм, жексұрындарға үлгі болады» деген 
ХVІІ ғасырда өмір сүрген француз жазушысы Ж.Лабрюйер. Әрбір азамат өзінің 
әлеуметтік, материалдық жағдайына, ұлтына, дініне және басқа да белгілеріне 
қарамастан заң алдында бәрі бірдей болуы, әрбір құқық бұзушының жасаған құқық 
бұзушылығы үшін жазаның қолданылмай қалмайтындығы, құтыла алмайтындығы, 
бұлтарпастығы – барлық мемлекеттерде қолданылатын жалпыға бірдей қылмыстық 
заңнаманың қағидаты. Жаза – мемлекеттік мәжбүрлеу шарасы. 

Қазақстан азаматтары мен батыс елдері азаматтарының құқықтық мәдениетті 
түсінуі әртүрлі деңгейде. Мысалы, Германия Федеративтік Республика сында 
қандай да бір құқық бұзушылықтың жасалғанына куә болған азамат бұл туралы 
полицияға, басқа органға хабарлауға міндетті және олар құқық бұзушылықтың 
алдын алуда, анықтауда белсенділік танытады. Сол ГФР-ның Үкіметін 16 жыл 
басқарған белгілі саяси тұлға Гельмут Коль бірде автокөлігін тыйым салынған 
жерге асығыс қойып кетеді. Қайтып келсе көліктің терезесіне жол ережесін бұзғаны 
үшін толтырылған полицей хаттамасы жапсырылып тұрғанын байқап, полиция 
учаскесіне барады. Автоматтандырылған база оның әкімшілік ісін қарап, оның 
18 жылда бір рет те құқық бұзбағандығын ескеріп, айыппұлдан босатылып, оған 
«ескерту» жасалады. Міне, нағыз құқықтық мемлекетте жазаның қолданылмай 
қалмайтындығы, ешкімнің жазадан құтылмайтындығы, заң алдында бәрі бірдей, 
тең болуы туралы заң қағидасы қатаң сақталған. Полицей де федеральдық канцлерге 
тиесілі көлік екенін және оның көлік басқарғандығын білді, мемлекеттегі екінші 
адам да өзінің жұрттан артық емес, заң алдында қарапайым салық төлеуші екенін 
біліп, заңға мойынсұнды.  

Ал бізде қалай? Бізде ол санаттағы, жалпы полицияға жақын, сенімді, штаттан 
тыс адамдар басқа азаматтар алдында жеккөрінішті көрінеді және «тоқылдақ» тәрізді 
атаумен аталады. Азаматтың бұл әрекеттері біздегідей «домалақ», «иесіз» арыз жазу 
арқылы емес, ашық, жариялы түрде, бейне, дыбыс дәлелдер жинақтап, табыстау 
арқылы ешқандай ақы алмай, тегін жүргізіледі. Бізде айналаңда болып жатқан құқық 
бұзушылыққа азаматтар селқос қарайды. Олар «көрдім деген көп сөз, көрмедім 
деген бір сөз» деп полицияның қайта-қайта шақыруынан қашқақтайтындығы 
белгілі. Қылмыстық процеске қатысушыларға сырттан ықпал жасау мәселелері бар. 
Бұл мәселеде заңнамаға өзгерістер енгізу қажет сияқты.

Қазақстан Республикасы тәуелсіз, құқықтық мемлекет бола тұра, өзінің негізгі 
заңында құқықтық мемлекеттің негізгі ұстанымы заң және заңның алдындағы 
барлық азаматтардың теңдігі деп белгіледі. Құқықтық мемлекет көптеген құқықтық 
реформаларды жүзеге асыруды және жоғары денгейдегі сана сезімі мен құқықтық 
мәдениетті халқы бар толыққанды азаматтық қоғам қалыптастыруды көздейді. 
Халықтың құқықтық мәдениетін арттыру, құқықтық санасын дамыту – тәуелсіз, 
демократиялық және құқықтық мемлекет құруға ықпал ететін азаматтық қоғамды 
қалыптастырудың маңызды өлшемдері. Халқымыздың құқықтық сауаты артып, 
тәртіп бұрынғыдан да нығая түседі. Ал тәртіп – елдіктің ең басты қағидасы.
Мемлекетіміздің алдында құқықтық мәдениеті жоғары, заңды құрметтейтін, 
гуманизм мен әділеттілік қағидаттары арқылы әрекет ететін құқықтық, азаматтық 
қоғам құру міндеті тұр. 

Қоғамдық-құқықтық сананы дамыту мақсатында бірнеше маңызды қадамдарды 
жүзеге асыру қажет. Алдымен, білім беру жүйесін қолға алу керек. Мектептер 
мен жоғары оқу орындарында құқықтық білім беру бағдарламаларын енгізілуі 
тиіс. Оқушыларға және студенттерге құқықтық сауаттылықты арттыратын 
пәндер мен курстар өткізу арқылы олардың заңдарды түсінуі мен құрметтеуін 
қамтамасыз ете аламыз. Құқықтық білім мен тәрбиені орта жалпы білім беру 
мекемелерінде, орта арнаулы және жоғары оқу орындарында жалғастыру 
керек, бұл жерде қазақстандық құқық негіздері мен құқық салаларын оқыту 
курстарын енгізу маңызды. Қоғамдық ақпараттандыру шаралары жиі өткізілуі 
қажет. Құқықтық ақпаратты көпшілікке қолжетімді ету – қоғамды сауаттылыққа 
үйрететін алғашқы қадамдардың бірі. Бұқаралық ақпарат құралдары, интернет 
ресурстар және әлеуметтік желілер арқылы азаматтарға құқықтық мәселелер 
бойынша ақпарат беру, құқықтық сауаттылықты арттыруға бағытталған 
бағдарламалар мен жобалар ұйымдастыру да өз жемісін берері анық. Құқық 
қорғау органдарының жұмысын көрсету және құқық қорғау органдарының 
ашықтығы мен әділдігін қамтамасыз ету халықты ақпаратпен қамтамасыз етеді. 
Азаматтарға құқық қорғау органдарына сенім білдіру үшін олардың жұмысының 
айқындылығын арттыру және құқық бұзушылықтарға қарсы күрес шараларын 
күшейту арқылы құқықтық сананы арттыра аламыз.

Хұсайын ҚОрАЗБАЕв,
Қазақстан Журналистер, Заңгерлер Одағының мүшесі, 

ақпарат саласының үздігі, ОПД  бөлім басшысы, полиция полковнигі

Қоғам және 

ҚұҚыҚтыҚ мәдениет

АқМЕШІт АПтАлЫҒЫ

Прокрастинация деген не?
«Прокрастинация» сөзі латын тілінен шыққан, мұнда 

pro – «алға» немесе «кейінге», ал crastinus – «ертеңгі» 
деген мағынаны білдіреді. Бұл сөз адамдардың белгілі бір 
тапсырманы орындауды кейінге қалдыру әдетін сипаттау 
үшін қолданылады. Прокрастинация жаңа ұғым емес, оның 
тарихы ежелгі заманнан бастау алады. Мы салы, ежелгі 
грек философы Сократ пен Аристотель адамның ойланып 
жасалмаған әрекеттерін сипаттай отырып, «акрасия» (ерік-
жігердің әлсіздігі) деген ұғымды қолданған. Бұл адамның 
өзіне пайдалы екенін білсе де, қажетті істерді орындаудан 
бас тартуын білдіретін түсінік еді. «Прокрастинация» 
сөзі ағылшын тілінде алғаш рет 1548 жылы пайда болды. 
Бұл термин адамдардың жұ мысты кейінге қалдыруына 
байланысты қолданыла бастады. Психология саласына 
прокрастинация ғылыми термин ретінде 1970-1980 жыл-
дары кеңінен қолданыла бас тады. Бұл кезеңде психо логтар 

мен зерт теушілер адамның уақытты бас қару мә  селелеріне 
назар аударып, өнімділік ке әсер ететін фак   тор ларды зерт-
теді. 1977 жылы кана да лық психолог Пирс Стил про крас  ти-
нацияны мо ти вация теория ла ры мен байланыс тыра отырып, 
оны те рең зерттеуге кі   ріс ті. Бү гінде про к растинация – тек 
психологияда ғана емес, бизнес, білім беру және жеке 
даму сала ларында да кеңінен тал қыланатын маңыз ды 
феномен. Ол адам дардың мінез-құлқы мен шешім қабылдау 
процесіне әсер ететін негізгі факторлардың бірі ретінде 
қарасты рылады.

Себебі мен салдары
Прокрастинацияның бірнеше негізгі се беп тері бар. 

Біріншіден, ол адамның пер фекционизмге бейімділігіне 
байланысты болуы мүмкін. Мінсіз нәтиже көрсеткісі 
келген адам кейде тапсырманы бастауға қорқады, өйт-
кені ол жетістікке жете алмау қаупін сезінеді. Екіншіден, 
прокрас тинация адамның мотивациясының төмен болуы-
нан туындайды. Егер адам белгілі бір істі орын дауға қызы-
ғушылық танытпаса немесе оның маңыздылығын сезінбесе, 
оны кейінге қалдырады.

– Жауапкершілікті сезіне алмаған адам ешқашан 
маңызды істі жасай алмайды – бұл факт. Маңызды істен 
қашып, жеңіл жолды таңдай бастайды. Мысалы, ойынқұмар 
адам жеңіл ақша табуды ойлайды. Оларды емдеу қиын, 
себебі олар шешім қабылдаудан және жауапкершіліктен 
қашып, ойын ойнауды жеңіл көреді, – дейді психолог.

Тағы бір себеп – тапсырманың тым күрделі болып 
көрінуі. Адам қандай да бір істі орындай алатынына сенімсіз 
болса немесе оның көп уақыт пен күш талап ететінін білсе, 
ол жұмысты бастауға ынтасы болмайды. Сонымен қатар 
адамдар кейде күйзелістен немесе эмоционалды шаршаудан 
қашу үшін де істі кейінге қалдырады. 

Қала тұрғыны Жазира (есімі өзгертіл ді – авт.) өзінде 
прокрастинация белгілерін бай қап, психолог көмегіне 
жүгіну арқылы жұ мысын тиімді жоспарлауды және 
уақытын дұрыс басқаруды үйренгенін айтады.

– Қажетті істерді орындау керектігін түсінсем де, оларды 
үнемі кейінге қал дырып, орнына маңызы жоқ жұмыспен 
айналысып кететінмін. Кейде маңызды жұмысты бастауға 
ниеттеніп, бірақ әлеу меттік желілерге кіріп немесе басқа 
жеңіл істерге көңіл бөлетін едім. ТikTok қарап, әлеуметтік 
желілерде көп уақыт өткізіп жүрдім, тіпті жұмысым 
жиналып жатса да оны орындауға асықпайтынмын. Істің 
маңызды екенін түсінсем де, оны орын даудың орнына 
телефонға үңіліп, уақытты босқа өткізетінмін. Кейде тіпті 
өзіме: «Қазір бір-екі видео көріп алайын, содан кейін жұ-
мысқа кірісемін» деп уәде беретінмін, бірақ ақырында, 
уақыт өтіп кетеді. Кейінірек, интернеттен прокрастинация 
туралы оқып, бұл әдеттің менің уақытым мен еңбек 
өнімділігіне қалай әсер ететінін түсіндім. Психологпен 
кеңесіп, өз жұмысымды дұрыс жоспарлауды үйрендім. 
Қазір істі кейінге қалдырмау үшін күнделікті тізім жасап, әр 
тапсырманы уақы тымен орындауға тыры самын, – дейді ол.

Заманауи технологиялар, әсіресе әлеу меттік желілер мен 
интернет, адамдардың уақытын босқа өт кізуіне себеп болуы 
мүмкін. Көпшілігі маңыз ды істерді орындаудың орнына, 
әлеуметтік желілерде отыруды немесе видеолар қарауды 
жөн көреді. Бұл олардың еңбек өнімділігін төмендетіп, істі 
кейінге қалдыру әдетін кү шейтеді. Прокрастинация  жаңа 
заманның мә селесі ме, әлде ол бұрыннан бар құбылыс па?

Маманның айтуынша, жалқаулық бұрын нан бар, алайда 
соңғы жылдары оның деңгейі айтарлықтай артқан.

– Қазіргі таңда адамдар өмірінің жарты сын әлеуметтік 
желілерде өткізіп, өз өмі ріне жауапкершілік алудан қашады, 
кері сінше, басқалардың өміріне қызығады. Түрлі ұтыстарға 
қатысып, тіпті несие алып, жеңіл жолмен ақша, көлік немесе 
үй алуды қалайтындар көбейіп барады. Бүгінде көп теген 
ата-ана бала тәрбиесін TikTok пен YouTube-қа тапсырып 
қойғандай әсер қал дырады. Бұл да осыған үлкен әсер 
етеді. Мақсаты мен арманы жоқ адам көптеген істі кейінге 
қалдыруға бейім. Өзіне деген се німі жоқ адам кез келген 
істі қиын әрі ауыр санап, оны орындаудың орнына үнемі 
кейінге шегереді. Мұндай адамдар көбіне «жатып ақша 
тапсам, еш күш жұмсамай өмір сүрсем» деген ойға беріліп, 
әрекет етуден қашады, – дейді Гүлжайна Ғабитқызы.

Маманның айтуынша, әлеуметтік желі лер мен гаджет-
тер прокрастинацияны күшейтіп, адамның наза рын 
маңызды істер ден бұрып әкетеді.

– Әлеуметтік желілер мен гаджеттер прокрастинация ны 
күшейтеді. Оның ішінде дофаминдік тәуелділік қалыпта са 
бастайды – лайк, қаралым сияқты нәрселер адамды содан 
ғана ләззат алуға үйретеді. Нәтижесінде, назары басқа 
нәрсеге ауып, адамның шынайы қалауы жоғала бастайды. 
Бүгінде адамдар подкасттар мен курстарға шектен тыс 
тәуелді болып алған, – дейді психолог.

Зияны қандай?
Прокрастинацияның зияны көп. Бірін ші  ден, ол адамның 

еңбек өнімділігін төмен детеді. Уақытында орындалмаған 
тапсыр малар жи нақталып, күйзелісті күшейтеді. Бұл өз 
кезегінде адамның психологиялық денсаулығына кері әсер 
етеді. Сонымен қатар прокрастинация адамның кәсіби 
және жеке өміріне де зиянын тигізеді. Жұмыс уақытында 
бітпегендіктен, кәсіби беделі тө мендеп, жоспарлары 
бұзылуы мүмкін.

Кейбір зерттеулер көрсеткендей, прок растинация 
адам ның жалпы өмір сүру сапасын төмендетеді. Уақытты 
дұрыс ұйымдастыра алмау, міндеттемелерді орындамау 
және үнемі уақыттың жетпеуі сияқты мәселелер өз-өзіне 
деген сенімсіздікке әкеледі. Бұл адамның психологиялық 
жағдайына, тіпті денсаулығына да әсер етуі мүмкін.

Прокрастинацияны жеңу үшін әртүрлі әдіс тер 
қолда нылады. Біріншіден, нақты жоспар құру керек. 
Тапсырманы кішігірім бөліктерге бөліп, оларды кезең-
кезеңмен орындау – ең тиімді тәсілдердің бірі. Екін шіден, 
уақытты басқаруды үйрену қажет. Белгілі бір уақыт 
аралығында тапсырманы орындап, демалуға уақыт бөлу 
– жұмыс өнімділігін арттыруға көмектеседі. Балаларды 
жастайынан осы әдеттен аулақ болуға үйрету үшін маман 
өз кеңесін айтты. 

– Ата-ана баласының тәрбиесін әрқашан өз бақылауында 
ұстауы керек, тіпті ол 18 жастан асса да қадағалау керек. 
Бұрынғыдай өлең, қисса-әңгімелерді айтып отыру маңызды. 
Мен ата-аналарға балаларын ұйықтар алдында ертегі 
айтып беруге кеңес беремін. Телефоннан алыстату мүмкін 
болмағанымен, олардың ми қызметін дамытуға және ойлау 
қабілетін жақсартуға ықпал етуге болады, – дейді ол.

Сонымен қатар мотивацияны арттыру дың да маңызы 
зор. Мақсат қою, мара паттау, жетістігіне қуану – адамды 
ынталандыруға көмектеседі. Эмоциялық күйзелісті азайту 
үшін медитация, спорт немесе басқа да әдістерді қолдану 
пайдалы болуы мүмкін. Тағы бір маңызды мәселе – 
прокрастинацияның негізгі себебін анықтау. Егер адам 
тапсырманы орындауды не себепті кейінге қалдыратынын 
түсінсе, ол бұл мәселемен тиімді күресе алады. Кейде бұл 
үшін кәсіби психологтың көмегі қажет болуы мүмкін.

Прокрастинация – көптеген адамда кездесетін құбылыс. 
Ол әртүрлі себеп терден туындайды және адамның өмі-
ріне ай тарлықтай әсер етеді. Өзін-өзі басқару, уақытты 
дұрыс жоспарлау және мотивацияны арттыру арқылы 
про крастинациядан ары лып, өмір сапасын жақ сартуға 
болады. Маңыздысы – уақытты дұрыс ұйымдастырып, 
тапсырмаларды кейін  ге қалдырмау. Ал сіз істі кейінге 
көп қал  дырасыз ба? Күнделікті өмірде маңызды істер  ді 
шегеріп, оның орнына жеңіл әрі уақыт алатын әрекеттерге 
көңіл бөлесіз бе? Мүмкін, дәл қазір орындау қажет бір 
жұмыс бар шығар, бірақ сіз оны кейінге қалдырып отырсыз 
ба? Ойланып көріңіз…

С.тЕМІрБОЛАт

«Прокрастинация» феномені 
немесе неге біз істі кейінге қалдыруды жақсы көреміз? 

Басы 1беттеБасы 1бетте

Қазір колледжде 2048 студент 
білім алуда. Жыл сайын мұнда еңбек 
нарығындағы сұранысқа сай маман-
дықтар толығуда. 20 жылда білім орда-
сы талай биіктерді бағындырды. Оқу 
орны халықаралық білім кеңістігіне 
еркін қанат жая бастады. Жыл өткен 
сайын жаңа мамандықтар қосылып, 
колледждің оқу-материалдық базасы 
жаңарды. Уақыт сұранысына сай білім 
алушылар саны жылдан-жылға артты. 
Автомобиль көлігіне техникалық 

қыз мет көрсету, жөндеу және пайда-
лану мамандығына сұраныстың 
көбеюіне байланысты колледж ба-
засында биылғы оқу техникалық 
жөн деу орталығы қолданысқа беріл-
ген. Электроника – ІТ саласының, 
робототехника, мехатроника сияқты 
ғылымдардың негізі. Сол себепті оқу 
орнында «Электроника» құзыреттілік 
орталығы ашылған. Алдағы уақытта 

колледж студенттерін ғана емес, басқа 
да оқу орындарының оқытушыларына, 
студенттеріне арналған курстар, тәжіри-
белік сабақтар өткізу жоспарлануда. 

Колледж білім алушыларына жал пы 
үш әлеуметтік төлем жүргізіледі. Олар: 
мемлекеттік шәкіртақы, ыстық тамақ-
қа бөлінген қаражат және ауылдық 
елді-мекендерден оқуға түскен білім 
алушылар үшін қалааралық  темір-
жол және автомобиль көлігінде жеңіл-
дікпен жол жүруді қамтамасыз  ету 

қағидаларына сәйкес жол жүруге өтем-
ақы  төленеді.  

– Колледжімізде соңғы жылдары 
студенттердің басым көпшілігі ІТ 
және автомобиль көлігіне техникалық 
қызмет көрсету, жөндеу және пайда-
лану мамандығына таңдау жасап, оқу-
ға қабылданды. Осы мамандықтарға 
қызығушылық артып, соған сай білім 
беруді мақсат еттік. Бұл мақсатта 
автокөлік, ІТ саласы бойынша 
Германия, Швейцария елдерінен ар-

найы эксперттер шақырдық. Олар 
соңғы технологиялар бойынша  үш 
апталық курс өткізіп, тәжірибелерімен 
бөлісті. Оқытушыларымыз қайта 
даяр ланып, біліктілігін  арттырды. 
Соңында «Халықаралық тәжірибе – 
колледж кеңістігінде» атты баспасөз 
мәслихаты  өтті. Іс-шараға  колледждің 
ақпараттық технология мамандары, 
автокөлік жөндеу саласының оқы-
ту шылары, өндірістік оқыту шебер-
лері мен олардың шәкірттері қа-
тысты. Швейцариядан келген ІТ 
ма маны Уолтер Шмуц «Ақпараттық 
қауіпсіздік», «Бағдарламалық қамта-
масыз ету» бейін дері бойынша дәріс 
беріп, өз тәжірибесімен бөліссе, авто-
мобиль жөндеу маманы Манфред 
Циглер көлік жөндеудің қыр-сырын 
айтты. Колледж әлемдік білім беру 
кеңістігіне қосылу жолында ілгері 
қадам жасауда. Білім беруді әлемдік 
стандарттық деңгейге көтеру, бәсекеге 
қабілетті жаңа буын қалыптасты-
ру, білім беру қызметі нарығынан 
орын алу, жетекші отандық және 
шетелдік білім беру мекемелерімен 
тең дәрежеде қарым-қатынас орнату 
мақсатында «Орда» жоғары колледжі 
академиялық ұтқырлық бағытын-
да Қырғызстан Республикасы, Қыр-
ғызстан халықаралық универсалды 
колледжімен, ИСИТО колледжімен, 
Ж.Баласағұн атындағы Қырғыз ұлт тық 
университетімен, Халықаралық ІТ және 
бизнес колледжімен меморандумға қол 
қойды. Оңтүстік Кореяның  Sokuluk 
Sejong оқу орны басшысы Лю Бенг 
Ил мырзамен әріптестік байланыс ор-
натты. Сонымен қатар Түрік елінің оқу 
орындарымен келіссөз жүргізуде,  – 
дейді колледж директоры.

Жаңа Қазақстанды құруда әрбір 
жас өз үлесін қосуы тиіс. Мемлекеттің 
дамуына өзін дік қолтаңба  қалдыру  
мақсатында бүгінгі ұрпақ білікті де 
білімді маман иесі болуға талпынуы 
қажет. Осы тұрғыда колледж сту-
денттері алдына айқын мақсат қойған. 

Мәселен, автокөлікке техника-
лық қызмет көрсету мамандығы 
бойынша 3-ші курс студенті Айболат 
Мұхамедияр болашақта машина жөн-
деу кәсібін ашуда мақсат еткен. 

– Мамандық таңдау – өмірдегі 
маңызды ше шімдердің бірі. Қоғамда 
әр мамандықтың өз орны бар. Бірі 
білім берсе, енді бірі емдейді. Ал 
үшін шісі адамдардың күнделікті 
өмірін жеңілдетуге үлес қосады. 
Солардың бірі – көлік жөндеушілер. 
Бұл ма мандықтың да адамға тигізер 
көмегі көп. Осы мамандыққа қатты 
қызық тым. Мен мамандығымды 
кәсібіммен байланыстырғым келді. 
Болашақта машина жөндеу бойынша 
кәсіпті қолға алу жоспарда бар. Осы 
кезде дейін бұл салада көптеген 
қажетті дүниені үйрендім. Сондай-ақ 
таныстарымның көлігі бұзылып қалса, 
тәжірибелік тұрғыда білгеніммен 
көмектесемін. Бұл қызмет маған 
ұнайды, – дейді ол. 

Бұл оқу орында қазіргі уақытта 
студентті кәсіби маман етіп шығару 
мақсатында жүйелі жұмыс жүруде. 
Оқу орны қоғамға  қажетті жұмысшы 
мамандарды даярлауда өз үлесін 
қоса бермек. Осы уақытқа дейін 
жеткен жетістігі аз емес. Мәселен, 
облыс бойынша өткен «Үздік 
колледж – 2009» байқауында «Үздік» 
номинациясын иеленген. Сон дай-
ақ Оңтүстік өңірлердегі оқу орын-
дары ішінен «Алтын көшбасшы»  
сертификатына иеленген. Одан бө-
лек «WorldSkills Kazakhstan-2024» 
ұлттық чемпионатында «Мобильді ро-
бототехника» құзіреттілігі бойынша 
Ертай Абылайхан мен Абдугани 
Исмоил  «Үздік маман» атағын жеңіп 
алған.

– Биыл «Жұмысшы мамандықтар 
жылы» деп жарияланды. Бұл маман-
дықтың мәртебесі артып, жастардың 
қызығушылығын оятады деп ойлай-
мын. Ең бастысы әркім жауапкершілікті 
терең сезініп, өз міндетін сапалы 
атқаруы тиіс. Біз де қоғамға жаны 
ашып, шын еңбек ететін нағыз еңбек 
адамдарын дайындауды мақсат етіп 
отырмыз, – дейді «Orda» жоғары 
колледжінің директоры Гүлжамила 
Досжанова.

Жұмысшы мамандықтары жылы 
қоғамда еңбек қорлық пен кәсіпқой лық 
идеясын ілгерілетуге ықпал етеді. Бұл 
тұрғыда мектеп қабырғасынан үлкен 
өмірге алғаш қадам басқан жас тың 
білікті маман болып қалыптасуына 
баулитын кәсіптік білім беретін оқу 
орындарының атқаратын рөлі зор. 
Осы жыл еңбек адамдарына деген 
ерекше құрметтің белгісі ретінде есте 
қалары анық. 

